
BULETIN INFORMATIV 

Takim prezantues me Drejtuesit e lartë të Policisë së Shtetit  

Më 6 Nëntor 2024, znj. Linda Gjermani, 
Oficere e Programit pranë Ambasadës 
së Suedisë, dhe z. Ansi Shundi, drejtues 
i ekipit të Programit SCPA për Policimin 
në Komunitet në Shqipëri, zhvilluan një 
takim me Drejtorin e Përgjithshëm të 
Policisë së Shtetit, Drejtues Madhor Ilir 
Proda. 

Gjatë takimit, Znj. Gjermani theksoi 
bashkëpunimin e frytshëm dhe 
partneritetin e krijuar me Policinë e 
Shtetit dhe institucionet e tjera 
përfituese të Programit të Policimit në 
Komunitet, duke nxjerrë në pah 
rezultatet e prekshme të arritura nga 
ky bashkëpunim. 

Drejtori i Përgjithshëm, Z. Proda, 
vlerësoi bashkëpunimin e deritanishëm 
me Qeverinë Suedeze dhe ndihmën e 
ofruar, duke theksuar se Qeveria 
Suedeze, nëpërmjet programeve të 
financuara në vitet e fundit, ka qenë 
një nga bashkëpunëtorët kryesorë të 
Policisë së Shtetit, sidomos në fushën e 
PK.  

Gjithashtu, z. Proda theksoi rolin e 
rëndësishëm të parandalimit në 
krijimin e komuniteteve të sigurta dhe 
rëndësinë e rritjes së besimit të 
qytetarëve në punën e policisë.  

Gjithashtu, Znj. Gjermani informoi 
drejtuesit e PSH se krahas Programit 
SCPA, Ambasada Suedeze ka në plan të 
financojë një tjetër projekt, një 
bashkëpunim dypalësh mes Policisë 
Suedeze dhe Policisë së Shtetit, i cili do 
të fokusohet në rritjen e aftësive për 
hetimin në vendngjarje dhe policinë 
shkencore, si dhe në trajtimin e 
çështjeve të dhunës seksuale dhe ato 
me bazë gjinore. Ky projekt i dytë 
pritet të nisë në fillim të vitit 2025. 

Z. Shundi, informoi për aktivitetet që 
janë zhvilluar gjatë periudhës fillestare 
të fazës së 3-të të programit, i cili ka 
filluar në korrik 2024. Fokusi i 
programit do të jetë në përmirësimin e 
efektivitetit të zbatimit të policimit në 
komunitet, forcimin e llogaridhënies 
dhe koordinimin të policisë me aktorët 
e tjerë lokalë, si dhe rritjen e aftësive 
parandaluese të policisë, përfshirë 
programin "Shkolla të Sigurta" dhe 
sigurinë rrugore. 

Në fund të takimit, të dyja palët 
shprehën vlerësimin për 
bashkëpunimin e frytshëm dhe të 
suksesshëm gjatë dymbëdhjetë viteve 
të fundit dhe shprehën angazhimin e 
tyre për të vazhduar këtë bashkëpunim 
edhe në të ardhmen. 

Programi SCPA fillon fazën tij të tretë 

Faza e 3-të e programit “Forcimi i 
Policimit në Komunitet në 
Shqipëri” (SCPA) filloi zyrtarisht 
më 20 qershor 2024, me një 
kohëzgjatje të planifikuar prej 
pesë vitesh.  

Programi bazohet në një themel 
të fortë bashkëpunimi krijuar 
midis Suedisë dhe Shqipërisë në 
fushën e policimit në komunitet 
dhe  vazhdon të adresojë 
objektivat strategjikë kyç të 
përcaktuar nga Qeveria Shqiptare. 

Kjo fazë synon të institucionalizojë 
më tej praktikat e policimit në 
komunitet dhe përputhet me 
Strategjinë Ndërsektoriale për 
Sigurinë në Komunitet (2021-
2026).  

Ajo fokusohet në forcimin e 
strukturave policore për PK, rritjen 
e aftësive të KVSP, rritjen e 
ndërgjegjësimit të komunitetit për 
çështjet e sigurisë dhe 
përmirësimin e bashkëpunimit 
midis të gjithë aktorëve për 
sigurinë e komunitetit.  Programi 

do të ofrojë asistencë në tre 
komponentë të ndërlidhur: 

I. Mbështetja e Policimit në 
Komunitet –Përmirësimi i 
efektivitetit të zbatimit të 
policimit në komunitet.  

Ky komponent fokusohet në 
konsolidimin dhe zgjerimin e 
adoptimit të policimit në 
komunitet nga PSH si një qasje. 

II. Analiza dhe Përgjegjshmëria e 
Policimit në Komunitet– Forcimi i 
përgjegjshmërisë/llogaridhënies 
dhe koordinimit të policisë, së 
bashku me rritjen e aftësisë për 
analizën e policimit në komunitet.  

Komponenti i 2-të vazhdon të 
zhvillojë një qasje të bazuar në të 
dhëna për policimin në komunitet 
në të gjithë PSH, ndërkohë që 
forcon lidhjet midis pjesëve të 
qeverisë me një përgjegjësi për të 
garantuar sigurinë publike, 
veçanërisht për qeverisjen 
vendore dhe KVSP-të.  

Në këtë mënyrë, sigurohet që PSH 

të marrë vendime bazuar në të 
kuptuarit mirë të prioriteteve të 
komunitetit dhe është në gjendje 
të shfrytëzojë të gjithë gamën e 
aftësive të qeverisë në mbështetje 
të përmirësimit të sigurisë së 
komunitetit. 

III. Përmirësimi i reagimeve të 
policisë ndaj prioriteteve të 
komunitetit, përfshirë dhunën në 
familje.  

Ky komponent do të mbështesë 
PSH në forcimin e kapaciteteve të 
saj për çështjet e dhunës në 
familje, sigurisë rrugore dhe 
angazhimit të të rinjve, nëpërmjet 
fushatave informuese në shkolla.  

Skema e Granteve -  

Ashtu si në fazat e mëparshme, 
programi do të ketë një 
komponent ndërsektorial të 
granteve, me qëllim rritjen e 
pjesëmarrjes së komunitetit dhe 
ndikimin mbi zhvillimin e qasjeve 
të policimit në komunitet. 

Historik i shkurtër i programit SCPA 

Që nga viti 2012, Suedia ka 
mbështetur MB dhe Policinë e Shtetit 
në zhvillimin e policimit në komunitet 
nëpërmjet Programit Suedez për 
Forcimin e Policimit në Komunitet në 
Shqipëri. SIDA dhe Ambasada Suedeze 
në Shqipëri kanë ofruar mbështetje 
nëpërmjet këtij programi në dy faza të 
mëparshme. 

Faza 1 (2012-2015). Programi  
“Mbështetja Suedeze për MB/PSH 
për Policimin në Komunitet  

Objektivat e programit ishin 
përmirësimi i aftësisë së Policisë së 
Shtetit për të ofruar siguri në 
përputhje me parimet e ofrimit të 
shërbimit; rritja e besimit dhe vullnetit 
të individëve dhe komunitetit për të 
bashkëvepruar dhe bashkëpunuar me 
Policinë e Shtetit për të ulur nivelin e 
krimeve.  
Programi SACP ka ofruar asistencë në 
tre komponentë të ndërlidhur:  
 
I. Menaxhimi i Performancës;  
II. Partneriteti dhe Rinia dhe  
II. Dhuna në Familje.  
Programi ka mbështetur dhe ka 
bashkëpunuar ngushtë me përfituesit 
e tij për të arritur një shërbim policor 
që përqafoi plotësisht filozofinë e 
Policimit në Komunitet duke krijuar 
partneritete dhe sinergji midis grupeve 

të ndryshme, një komunitet që 
mbështeti rolin e ri të PSH si dhe ka 
zhvilluar ekspertizën brenda MB-për të 
vazhduar përpjekjet për zhvillimin e 
sistemit të performancës. 

Faza II (2017-2022) :Faza II u hartua 
për të mbështetur Policimin në 
Komunitet në Shqipëri me Ministrinë e 
Brendshme dhe Policinë e Shtetit si 
përfituesit kryesorë.  

Faza e dytë u bazua dhe vazhdoi 
mbështetjen mbi rezultatet e arritura 
nga faza e parë dhe synoi ndërtimin e 
besimit dhe partneritetit të ndërsjellë 
ndërmjet policisë dhe komuniteteve si 
qëllimin e tij parësor të Filozofisë së 
Policimit në Komunitet.  

Programi ka ofruar asistencë në tre 
komponentë të ndërlidhur:  

I. Mbështetja e Policimit në 
Komunitet në Drejtoritë e Policisë së 
Qarkut;  

II. Mbështetje për Menaxhimin 
Strategjik;  

III. Mbështetje për dhunën në familje.  

Programi ka bashkëpunuar me 
përfituesit e tij për të kontribuar në 
rritjen e partneritetit dhe nivelit të 
ndërveprimit ndërmjet aktorëve dhe 
komuniteteve të ndryshme për 
sigurinë dhe rendin në komunitet;  

SCPA ka punuar me të gjithë strukturat 
në DPV , në veçanti me Specialistët e 
Policimit në Komunitet(NSPK).  

Programi ka mbeshtetur PSH për të 
zbatuar sistemin e menaxhimit 
strategjik që i mundësoi organizatës të 
gjurmojë performancën e tyre dhe të 
jetë në gjendje të vendosë në mënyrë 
strategjike burime të përshtatshme në 
një mënyrë efektive dhe efikase 
bazuar në zhvillimin e kapaciteteve të 
monitorimit dhe vlerësimit; Ka 
mbështetur PSH për të rritur 
kapacitetin për t'iu përgjigjur më mirë 
rasteve të dhunës në familje dhe 
gjithashtu ka zhvilluar koordinimin me 
palët e tjera të interesit që merren me 
dhunën në familje.  

Bazuar në interesin e shprehur nga 
pala përfituese e programit dhe në një 
vlerësim të jashtëm, Qeveria Suedeze 
angazhoi fonde për fazën e tretë të 
programit me qëllim ofrimin e 
mbështetjes të vazhdueshme për 
reformat e policimit në komunitet, 
duke theksuar nevojën për ndryshime 
të sjelljes dhe kulturore brenda 
policisë dhe ndërtimin gradual të 
besimit në komunitet.  

Faza e 3-të e Programit SCPA filloi më 
20 qershor 2024, me një kohëzgjatje 
të planifikuar prej pesë vitesh.  

Takime dhe diskutime me aktorë të ndryshëm gjatë fazës fillestare të Programit 

Gjatë fazës fillestare, Ekipi i 
Menaxhimit të Programit (EMP) 
zhvilloi konsultime të shumta me 
institucione dhe aktorë të ndryshëm, 
për të siguruar drejtim të qartë dhe 
harmonizim me nevojat e palëve të 
interesit. 

U realizuan takime me sektorë të 
ndryshëm të PSH për të trajtuar 
konceptin e Zonës Policore, 
organizimin e personelit dhe 
përmirësimin e proceseve të punës.  

Diskutimet përfshinë përmirësimin e 
përshkrimeve të punës dhe 
planifikimin e ndërhyrjeve për SPZ-të, 
duke adresuar sfidat dhe avantazhet e 
modelit të ri. Fokus i veçantë do të jetë 
në mbështetjen për patrullën e 
përgjithshme dhe shtrirjen e 
aktiviteteve të lidhura me ngritjen e 
kapaciteteve edhe për këtë strukturë 
të rëndësishme të PSH. 

Në shtator filloi matja e opinionit të 
publikut për punën e policisë, 
nëpërmjet anketës kombëtare Matja e 
Kënaqësisë së Publikut me Punën e 
PSH, e cila ka arritur në raundin e saj 
të 6-të. Rezultatet  do të publikohen 
në dhjetor. 

Programi ka bashkëpunuar me MB dhe 
organizata të tjera për të siguruar që 
ndërhyrjet e planifikuara të jenë të 
përshtatshme dhe në përputhje me 
ligjin. Gjithashtu, EMP ka asistuar MB 
për përpilimin e një VKM për 
strukturat e KVSP, e miratuar në fund 
të tetorit 2024, duke vendosur një 
bazë ligjore për krijimin e KVSP.  

Janë realizuar takime dhe konsulta me 
ministritë dhe organizata për të 
adresuar çështjet e dhunës në familje 
(DhF), mbrojtjes së grave, të miturve 
dhe grupeve vulnerabile. Konsultimet 
zbuluan nevojën për trajnim të ri për 

specialistët e DhF, për shkak të 
riorganizimit të personelit. U diskutuan 
aktivitetet ndërgjegjësuese në shkolla 
dhe siguria rrugore. 

EMP ka organizuar gjithashtu, takime  
me Organizata dhe agjenci të huaja si: 
Prezenca e OSBE në Shqipëri, dhe së 
fundmi me përfaqësues të Policisë 
Suedeze që po hartojnë një projekt në 
mbështetje për PSH, të fokusuar në 
rritjen e aftësive për hetimin në 
vendngjarje dhe policinë shkencore, 
për trajtimin e çështjeve të dhunës në 
familje dhe ato me bazë gjinore.  

Ky Program financohet nga Qeveria Suedeze   

Takim koordinues në Qarkun Elbasan për Këshillat Vendorë të Sigurisë Publike 

Drejtuesi i Ekipit të Programit z. Ansi 
Shundi dhe Eksperti për Monitorimin 
dhe Vlerësimin zj. Eldisa Zhebo, morën 
pjesë në takimin e inicuar nga 
Ministria e Brendshme dhe të 
organizuar më 18 nëntor 2024, në 
ambientet e Prefekturës së Qarkut 
Elbasan. 

Ky takim u organizua në kuadër të 
miratimit të VKM-së për Këshillat 
Vendorë të Sigurisë Publike (KVSP), me 
pjesëmarrjen e përfaqësuesve nga 
Ministria e Brendshme, Prefektit të 
Qarkut Elbasan, përfaqësuesve të 
bashkive dhe komisariateve të 
policisë, Programit SCPA dhe Prezenca 

e OSBE-së në Shqipëri. Pas një 
bashkëpunimi dhe mbështetje për më 
shumë se 8 vitesh për organizimin dhe 
funksionimin e KVSP-ve, Programi 
SCPA dhe Prezenca e OSBE-së në 
Shqipëri përgëzuan miratimin e VKM-
së për KVSP-të.  

Në këtë kuadër ka nisur një round 
takimesh në të gjithë Qarqet për të 
theksuar rëndësine e ngritjes së KVSP- 
ve.  

Në bashkitë ku KVSP ka qenë 
funksionale tashmë ekziston edhe një 
bazë ligjore ndërsa në ato bashki në të 
cilat nuk kanë ekzistuar është e 
detyrueshme të ngrihen KVSP-të 

brenda 3 muajve nga miratimi i VKM-
së. Jo pa qellim ky takim organizohet 
në Elbasan, duke pasur parasysh 
përvojat e suksesshme të KVSP-ve në 
bashkitë Elbasan, Cërrik apo Belsh. 
Programi SCPA ritheksoi mbështetjen 
që do vazhdojë të ofrojë për KVSP-të si 
edhe për rendin dhe sigurinë në këtë 
qark. 

Në përfundim të takimit përfaqësuesit 
e Ministrisë së Brendshme dhe 
Prefekturës së Qarkut Elbasan 
shprehën vlerësimin për 
bashkëpunimin dhe mbështetjen e 
deritanishme të ofruar nga partnerët 
ndërkombëtarë dhe interesin për 


